
				এই পাতাটির মুদ্রণ সংশোধন করা প্রয়োজন। 
স্বাধীন বঙ্গের স্বাধীন নৃপতি। ৩০৫
(৯৫৪ খৃষ্টাব্দে) পূৰ্ব্বে গৌড়, কোশল, কাশ্মীর, মিথিলা, মালব, চেদী, কুরু ও গুর্জররাজগণকে পরাজিত করিয়াছিলেন। বোধ হয়, দ্বিতীয় বিগ্রহপালের রাজ্যকালেই পালবংশীয় রাজগণ গৌড়দেশের অধিকারচুত্যুত হন। দ্বিতীয় বিগ্ৰহপাল গৌড়দেশ হইতে বিতাড়িত হইয়া রাঢ় প্রভৃতি দেশে আশ্রয় গ্রহণ করিয়াছিলেন ।
ধৰ্ম্মপালদেব ও দেবপালদেবের রাজ্যকালে বঙ্গদেশে শিল্পের চরম উৎকর্ষ সাধিত হইয়াছিল। মগধ ও গৌড় প্রস্তরশিল্পের জন্য বিখ্যাত হইয়া উঠিয়াছিল।
বহুবিধ ধাতু ও প্রস্তর নিৰ্ম্মিত হিন্দু ও বৌদ্ধমূৰ্ত্তি এই সময়ে অনেক প্রতিষ্ঠিত হইয়াছিল। নারায়ণপালের পর পালরাজবংশের অবনতির সহিত গৌড়ীয় শিল্পেরও অবনতি ঘটে। সঙ্গে সঙ্গে পাল বংশের নৃপতিগণ হীনবল হইয়া পড়েন। পরবত্তী ইতিহাসে তাহার নিদর্শন বিদ্যমান।
崇 将
মহীপালদেব । দ্বিতীয় বিগ্ৰহপালদেবের মৃত্যুর পর তাহার পুত্ৰ প্ৰথম মহীপালদেব পিতৃসিংহাসন প্রাপ্ত হন। দিনাজপুর জেলায় বানগড়ে অবিস্কৃত মহীপালদেদেব তামশাসন হইতে জানিতে পারি,-“শ্ৰীমহীপাল রণক্ষেত্রে বহুদৰ্প-প্ৰকাশে সকল বিপক্ষপক্ষ নিহত কবিয়া অনধিকৃত বিলুপ্ত পিতৃরাজ্যের উদ্ধার সাধন করিয়া, রাজগণের মস্তকে চরণপদ্ম সংস্থাপিত করিয়া, অবনীপাল হইয়াছিলেন ।”
মহীপাল পালবংশের একজন শ্ৰেষ্ঠ রাজা । ‘অনধিকৃত বিলুপ্ত’ অর্থে পিতৃ রাজ্য উদ্ধার বেশ বুঝা যায়। মহীপাল, সিংহাসন আবোহণের সময় উত্তরাধিকারসূত্ৰে মাত্র রাঢ় ও বঙ্গদেশের সামান্য কিয়দংশ প্ৰাপ্ত হন। শেষে মহীপাল প্ৰায় সমগ্ৰ বঙ্গদেশ অধিকার করিয়া বারাণসী পৰ্যন্ত স্বীয় বিজয়ধ্বজ উত্তোলন করেন। সারনাথে আবিষ্কৃত একটী বুদ্ধমূৰ্ত্তির পাদপীঠে উৎকীর্ণ লিপির রচনা-পদ্ধতি দৃষ্টি মনে হয়,-“এক সময়ে মহীপালদেব কর্তৃক বারাণসী অধিকৃত হইয়াছিল। 恩
খৃষ্টীয় দশম শতাব্দীর শেষাৰ্দ্ধের প্রথমে মহীপালদেব যখন সিংহাসনে আরোহণ করেন, তখন কাষ্ঠকুজি রাজ্যের, রাষ্ট্রকূট রাজ্যের ও গুজ্জাব রাজ্যের বিশেষ ভুবনতি ঘটে। মহীপালদেব তখন পিতৃরাজ্য উদ্ধার করিয়া উত্তরাপথে এক নূতন সাম্রাজ্য স্থাপিত করিয়াছিলেন।
মহীপাল আসামান্য প্ৰতিভাশালী ও পালবংশের গৌরবমণি। প্রথম মহীপালদেবের রাজ্যকালে গৌড়রাজ্য তিন বার বহিঃশত্রী কর্তৃক আক্রান্ত হইয়াছিল। প্ৰথমে চোলরাজ রাজেন্দ্ৰচোল, কল্যাণের চালুক্যরাজ দ্বিতীয় জয়সিংহ ও পাবে চেদি কলচুরি বা হৈহয়বংশীয় গাঙ্গেীয়দেব পালসাম্রাজ্য আক্রমণ করিয়াছিলেন ।
প্রথম মহীপালের রাজত্বকালে এক সময়ে কর্ণাট-দেশীয় কোনও রাজা গৌড়রাজ্য আক্রমণ করিয়াছিলেন। ক্ষেমীশ্বর রচিত ‘চণ্ডকৌশিক” নামক নাটকে এই ঘটনার উল্লেখ দেখি । * চণ্ডকৌশিক’ নাটকের বর্ণনায় দেখিতে পাই,-প্রথম মহীপাল চন্দ্রগুপ্তের সহিত ও কর্ণাটগণ
নবানন্দের সহিত তুলিত হইয়াছেন।
তিব্বতীয় ঐতিহাসিক লামা তারানাথ বলেন,-মহীপালদেব ৫২ বৎসর রাজত্ব করিয়া

				 এই পাতা শেষ সম্পাদিত হয়েছে ১৭:২২টার সময়, ৮ নভেম্বর ২০১৬ তারিখে।

